
Սույն կանոնադրությամբ սահմանվում են Հայաստանի Հանրապետության Շիրակի մարզի Անի համայնքի տարածքում քաղաքաշինական գործունեության իրականացման առանձնահատկությունները՝ ելնելով համայնքի պատմականորեն ձևավորված ավանդույթների և պատմաճարտարապետական միջավայրի պահպանման անհրաժեշտությունից:

I.ԸՆԴՀԱՆՈՒՐ ԴՐՈՒՅԹՆԵՐ

      ՀՀ Ազգային ժողովի կողմից 2017 թվականի հունիսի 9-ին ընդունված «ՀՀ վարչատարածքային բաժանման մասին ՀՀ օրենքում լրացումներ և փոփոխություններ կատարելու մասին» ՀՀ օրենքի համաձայն՝ Անիի տարածաշրջանի 17 համայնքների միավորման արդյունքում ձևավորվել է Անի բազմաբնակավայր համայնքը:
     Անի համայնքի տարածքը 44454.68 հա է, բնակչությունը` 23058 մարդ:
ՄԱՐԱԼԻԿ
Մարալիկը տեղակայված է Շիրակի մարզում՝ Արագած լեռան արևմտյան լանջին՝ ծովի մակարդակից 1,720 մ բարձրության վրա: Քաղաքը տեղադրված է Երևան-Թալին-Գյումրի ավտոմայրուղու վրա և հանդիսանում է երկաթուղային կայարան Մարալիկ-Պեմզաշեն-Արթիկ-Գյումրի երկաթուղու վրա: Այն գտնվում է մարզկենտրոն Գյումրուց 24 կմ, իսկ մայրաքաղաք Երևանից 98 կմ հեռավորության վրա: Քաղաքի վարչական տարածքը կազմում է 4104.21 հա:
Ըստ ազգային վիճակագրական ծառայության տվյալների Մարալիկ քաղաքը 2023թ-ի հուլիսի 1-ի դրությամբ ունի 7251 մարդ:

Մարալիկի կենտրոնական հրապարակում կանգնեցված է Սողոմոն Թեհլերյանի բրոնզե արձանը։  

Մարալիկ քաղաքի ՍԲ. ՍՏԵՓԱՆՈՍ եկեղեցին գտնվում է քաղաքի մեջ խիտ կառուցապատված միջավայրում: Ըստ հվ ճակատի արձանագրության կառուցվել է 1898-1903թթ.: Հայտնի է նաև Սբ. Խաչ և Ամենափրկիչ անուններով:
Գմբեթավոր դահլիճ տիպի կառույց է: Աղոթասրահը զույգ մույթերով և որմնամույթերով 3 նավի բաժանված, աե-ում խորանով և ավանդատներով թաղակապ ծածկով հորինվածք է: Գմբեթի 12 նիստանի թմբուկը պսակված է վեղարով: Ունի 2 մուտք ամ-ից և հվ-ից: Կառուցված է վարդագույն սրբատաշ տուֆ քարով: 
Հուշարձանի պահպանության նպատակով սահմանված գոտին զբաղեցնում է 0.13 հա տարածք:

       Մարալիկ քաղաքի ԿԱՐՄԻՐ ՎԱՆՔ եկեղեցին գտնվում է քաղաքի հվ-ամ եզրին, ձորամիջի փոքր բլրակի վրա: Ներքուստ և արտաքուստ ուղղանկյուն հատակագծով, հվ ճակատից բացվող մուտքով, վարդագույն կանոնավոր տուֆ քարերով կառուցված պարզ շինություն է: Ներսում մի շարքով, տեղադրված է 4 Խաչքար:
       Եկեղեցու շուրջը տարածվում է գերեզմանոցը՝ անմշակ, կոպտատաշ և օրորոցաձև տապանաքարերով: 
Եկեղեցու և շրջակա գերեզմանոցի պահպանության նպատակով սահմանված գոտին զբաղեցնում է 0,087 հա տարածք:

 Երկրորդ աշխարհամարտում զոհվածների հուշաղբյուրը գտնվում է քաղաքի կենտրոնական պուրակի աե եզրին: Հուշաղբյուրը ավանդական ճարտարապետական ձևերի ներդաշնակ համադրությամբ իրականցված համանման կոթողներից է՝ լրացված դեկորատիվ հարդարանքով, հիշատակագրությամբ: Կառուցված է վարդագույն տուֆ քարից:
Հուշարձանի պահպանության նպատակով սահմանված գոտին զբաղեցնում է 0.09 հա հողատարածք:

Երկրորդ աշխարհամարտում զոհվածների հուշարձան:
Կառուցվել է 1967 թվականին:
Գտնվում է ամ եզրին: Գրանիտե սալապատ հարթակին տեղադրված է դեղնավուն տուֆ քարից կերտված սլացիկ հուշակոթողը՝ լրացված դեկորատիվ հարդարանքով և հիշատակագրությամբ: Առջևում հուշասալերի վրա գրված են զոհվածների անունները:
Հուշարձանի պահպանության նպատակով սահմանված գոտին զբաղեցնում է 0,095 հա:

1989 թվականին կառուցված ինքնաթիռի աղետից զոհվածներին նվիրված հուշարձան:
Գտնվում է քաղաքից 1.8 կմ հվ-ամ, Քարաբերդ տանող ճանապարհի աջակողմյան բարձունքին: Կառուցվել է ի հիշատակ երկրաշարժից տուժած գոտուն մարդասիրական օգնություն հասցնող աղետի ենթարկված ռուսական ինքնաթիռի զոհված անձնակազմի: Ուղղանկյունաձև հատակագծով տուֆակերտ հուշապատ է, որի վրա փակցված են 15 զոհվածների լուսանկարներով պատճենադաջված գրանիտի սալիկներ: 
Հուշարձանի պահպանության նպատակով սահմանված գոտին զբաղեցնում է 0,09 հա տարածք:
Մարալիկ քաղաքում են գտնվում XVII-XXդդ. 2 գերեզմանոցները և XII-XIXդդ. գերեզմանոց Դամբարանադաշտ Ք.ա 2-1 հազ: 
Պատմականորեն Մարալիկը Մեծ Հայքի Այրարատ նահանգի Շիրակ գավառի մաս է կազմել: Արտաշեսյանների թագավորության (մ.թ.ա. 52-428), իսկ ավելի ուշ՝ Սասանյան Պարսկաստանի (428-651) իշխանության օրոք այս գավառը գտնվել է Կամսարական հայ ազնվական տոհմի իշխանության ներքո: Հետագայում տարածքն անցել է Բագրատունյաց տոհմին, որը ղեկավարել է Հայաստանը 885-1045 թվականներին: Համաձայն 9-րդ և 11-րդ դարերի միջնադարյան հայկական եկեղեցիների և խաչքարերի վրա հայտնաբերված արձանագրությունների, Բագրատունյաց թագավորության օրոք այստեղ կառուցվել են բազմաթիվ կրոնական և կրթական համալիրներ:
  Մարալիկ քաղաքի տարածքում եղել է հին բնակավայր (V-XIV դարեր): Այդ մասին են վկայում պահպանված հնագիտական բազմաթիվ նմուշներ: Հատկապես դիտարժան է քաղաքի արևմտյան վերջնամասում գտնվող մեծ մահարձանը, որն ունի բարձր ու համեմատաբար երկար պատվանդան: Ժամանակին այս պատվանդանի վրա կանգնած են եղել չորս նրբաքանդակ խաչքարեր, որոնցից մեկը վայր է ընկած, իսկ մյուսի վերևի մասը կոտրված է: XX.դ. սկզբներին մահարձանի վրա փայտածածկ շենք են կառուցել, որն էլ հետագայում դարձել է ուխտատեղի: Տեղացիներն այդ վանքը անվանում են նաև «Կարմիր վանք»: Քաղաքի տարածքում շատ են վաղ և ուշ միջնադարյան շրջանի խաչքարեր:

Բնակավայր  ԱՂԻՆ
	Անի համայնքի Աղին գյուղը հիմնադրվել է 1872 թվականին:
	Ախուրյանի ջրամբարի կառուցմամբ, 1985-90-ական թվականներից սկսած գյուղը մասամբ տեղափոխվել է նոր կառուցված բնակավայր, որի արդյունքում գյուղը բաժանվեց 4 կառուցապատ մասերի:
	Գյուղի հարևանությամբ է անցնում Գյումրի-Երևան երկաթգիծը, ունի երկաթուղային կայարան: Կայարանը հիմնադրվել է 1926 թ-ին և կոչվում է Աղին կայարան: 
	Բնակավայրի վարչական տարածքը կազմում է 1794.2 հա, իսկ բնակչությունը` 548 մարդ: Գյուղի հեռավորությունը Երևանից` 120 կմ է, Գյումրիից` 28, իսկ համայնքային կենտրոն Մարալիկ քաղաքից 32կմ: 

       Գյուղում կա 1878 թվականին կառուցված Սուրբ Հակոբ եկեղեցին: 

Աղին բնակավայրում է գտնվում XIX դ, ԹՈւԽ  ՄԱՆՈւԿ մատուռը: Այն գիտնվում է գյուղից 2,4 կմ հվ-աե, հանդամիջյան ճանապարհից հվ: Այն ուղղանկյուն հատակագծով, մոտ 0,8մ բարձրությամբ խոշոր և միջին կոպտատաշ քարերով շարված կառույց է, որի մուտքն ամ ճակատից է: Ըստ վկայությունների դեռևս XIX դ- ում կառուցված մատուռից քիչ աե XX դ, 70-ական թվականներին համագյուղացիների ջանքերով կառուցվել է նոր մատուռ, ուր աե պատին հենած են 12-13 դդ. վերաբերվող խաչքար և բեկորներ:
Հուշարձանի պահպանության նպատակով սահմանված գոտին զբաղեցնում է 120 քմ հողատարածք:
Բնակավայր ԱՆԻԱՎԱՆ
   Անի համայնքի Անիավան գյուղը հիմնադրվել է 1902 թվականին, տեղում երկաթուղային կայարան կառուցելու կապակցությամբ: Գյուղը հիմնականում բնակեցվել է լքված Խարկով և 
Բագրավան բնակավայրի բնակիչներով: Գյուղը նախկինում անվանվել է Անի կայարան:
Բնակավայրի վարչական տարածքը կազմում է 135.85 հա, իսկ բնակչությունը` 342 մարդ: Բնակավայրում հողերի սեփականաշնորհում չի իրականացվել: 




Բնակավայր ԳՈՒՍԱՆԱԳՅՈՒՂ
Գուսանագյուղը, ըստ Ալիշանի, կոչվում է «Գափուլի» (Կափըլի, Ղափլի) հիմնադրվել է 1830-ական թվականներին` Արևմտյան Հայաստանից եկած գաղթականների կողմից: Գյուղը մարզկենտրոնից գտնվում է 21 կմ հեռավորության վրա, իսկ համայնքի կենտրոնից` 14կմ: Գտնվում է Երևան-Գյումրի երկաթուղու վրա: Բնակավայրի վարչական տարածքը կազմում է 2124,12 հա, իսկ բնակչությունը` 917 մարդ:

Գյուղի մեջ ժայռոտ բլրակի վրա է գտնվում Գուսանագյուղի Ամրոցը: Արտաքին պատերը հենվում են ժայռաքարերին: Կառույցի ստորին մասերը շարված են անմշակ խոշոր որձաքարերով ներկայումս ամրոցը կիսավեր է, աե ու ամ պատերը, ծածկերը ամբողջովին քանդված են:
Հուշարձանի պահպանության նպատակով սահմանված գոտին զբաղեցնում է 0,39 հա հողատարածք:

1888-1912 թթ. կառուցված ՍԲ.ԱՍՏՎԱԾԱԾԻՆ եկեղեցին գտնվում է գյուղի կենտրոնական մասում, ընդարձակ ուղղանկյուն դահլիճով գմբեթակիր կառույց է: Գմբեթը քանդվել է 1926 թվականի երկրաշարժի ժամանակ: Կառուցված է սև սրբատաշ տուֆ քարով:
Հուշարձանի պահպանության նպատակով սահմանված գոտին զբաղեցնում է 0,18 հա հողատարածք:

Գուսանագյուղի երկրորդ աշխարհամարտում զոհվածների հիշատակին նվիրված 1971 թվականին կառուցված հուշարձանը գտնվում է գյուղի աե եզրի բարձրադիր հատվածում: Կոթողի առջևում տեղադրված է զինվորի բրոնզե արձանը:
Հուշարձանի պահպանության նպատակով սահմանված գոտին զբաղեցնում է 1,1 հա հողատարածք:
Գուսանագյուղի սահմաններում պահպանվել  են նախնադարյան, նախաքրիստոնեական և քրիստոնեական շրջաններին պատկանող հուշարձաններ: Հնագիտական ուսումնասիրություններն ապացուցել են, որ գյուղը հնում եղել է մեծ ավան: Գուսանագյուղը եղել է նաև հայտնի իշխանանիստ վայր, որի ապացույցն է գյուղի մեջ պահպանված X-XII դդ.ամրոց-դղյակը, որին գյուղացիները անվանում են «Ղուլա»: Այսպիսի ամրոց-բնակարանները սովորաբար կառուցում էին տեղի իշխանները:
Գյուղից 0.5 կմ հարավ-արևմուտք` մի փոքրիկ ձվաձև բարձունքի վրա պահպանվել է մ.թ.ա. II-I հազարամյակի «Արքայաբլուր» ամրոցը:
Գուսանագյուղից դեպի հարավ, «Շահթափա» դաշտավայրում, պահպանվել է մ.թ.ա. II-I հազարամյակներին վերագրվող ևս մի ամրոց: Մյուսը` «Բերդիյալ»-ը գտնվում է գյուղից դեպի հարավ, 1.5 կմ հեռավորության վրա:

Բնակավայր ՇԻՐԱԿԱՎԱՆ
Շիրակավան գյուղը գտնվում է Շիրակի մարզի Անիի տարածաշրջանում, տեղադրված է Մարալիկ քաղաքից 15 կմ հուսիս-արևմուտք: Շիրակավանի վարչական տարածքը կազմում է 1867,42 հա, իսկ բնակչությունը` 785 մարդ:

Շիրակավանի ՍԲ. ԱՍՏՎԱԾԱԾԻՆ եկեղեցին կառուցվել է 2015-2016թթ :
Բնակավայր ԼՈՒՍԱՂԲՅՈՒՐ
ՀՀ Շիրակի մարզի Լուսաղբյուր բնակավայրը գտնվում է Հայաստանի հյուսիս-արևմտյան մասում, համայնքի կենտրոնից գտնվում է 17 կմ հեռավորության վրա: Լուսաղբյուր բնակավայրի վարչական տարածքը կազմում է 2396,38 հա, իսկ բնակչությունը` 645 մարդ: Լուսաղբյուրն ունի 132 տնտեսություն:

Բնակավայր ՍԱՐԱԿԱՊ
Սարակապ գյուղը գտնվում է Շիրակի մարզի Անիի տարածաշրջանում, Մարալիկ քաղաքից 10 կմ հարավ-արևմուտք, մարզկենտրոն Գյումրիից 35 կմ հեռավորության վրա: Սարակապի վարչական տարածքը կազմում է 2626,87 հա, իսկ բնակչությունը` 598 մարդ: 

Սարակապում է գտնվում ՍԲ. ԱՍՏՎԱԾԱԾԻՆ (VII դար, վերանորոգված 1885-1887 թթ.) եկեղեցին։ Գյուղից 6 կմ հարավ-արևելքում են գտնվում ԿԱՐՄԻՐ ՎԱՆՔ (VII դար) եկեղեցին և ԾԱԿՔԱՐ ամրոցը։ Նշմարվում են կիկլոպյան ամրոցի հետքեր։

Բնակավայր ՋՐԱՓԻ
Ջրափի, գյուղ Մարալիկի տարածաշրջանում, Ջրափիի վարչական տարածքը կազմում է 2578,69 հա, իսկ բնակչությունը` 828 մարդ:

Գյուղի շրջակայքում կա ՍԲ. ԱՍՏՎԱԾԱԾԻՆ եկեղեցին: Ջրափիի իջևանատան ավերակ շենք։ Ջրափիի քարավանատունը ի սկզբանե տեղակայված է եղել ներկայիս Ախուրյան գետի կամրջի մոտակայքում։ Քարավանատունը կառուցվել է հիմնականում օտարերկրացիների համար։
Բնակավայր ԻՍԱՀԱԿՅԱՆ
Իսահակյան գյուղը հիմնվել է 1826-1828 թթ. ռուս-պարսկական պատերազմից հետո: Մարզկենտրոն Գյումրիից հեռավորությունը կազմում է 21 կմ, Մարալիկ քաղաքից՝ 24 կմ: Իսահակյանի վարչական տարածքը կազմում է 2213,74 հա, իսկ բնակչությունը` 1013 մարդ:
[image: Описание: Описание: C:\Users\SAT\Desktop\իսահակյան.jpg][image: Описание: Описание: C:\Users\SAT\Desktop\իսահակյան..jpg]
Գյուղի վարչական տարածքում է գտնվում Պողոս-Պետրոս եկեղեցին, կառուցված 7 – րդ դարում և Աստվածածին եկեղեցին ( 10-13-րդ դարեր): Պողոս-Պետրոս եկեղեցին բարերարի հովանավորությամբ մասնակիորեն վերանորոգվել է 2005 թվականին, իսկ Աստվածածին եկեղեցին գտնվում քայքայված վիճակում: Իսահակյանում են գտնվում նաև Ավետիք Իսահակյանի արձանը, Սուրբ Հակոբ (1840) եկեղեցին և «Աննայի մասունք» մատուռը։
Բնակավայր ՔԱՐԱԲԵՐԴ
Քարաբերդ բնակավայրը գտնվում է Մարալիկ քաղաքից 7կմ հարավ-արևմուտք, մարզկենտրոնից գտնվում է 32կմ հեռավորության վրա: 
Քարաբերդի վարչական տարածքը 2634,30 հա է, իսկ բնակչությունը` 1147 մարդ:

Գյուղի տարածքում հին մատուռի տեղում՝ 1866 թ-ին կառուցվել է եկեղեցի, որի բակում թաղված է գյուղի հիմնադիր Գևորգ Բրուտյանը։ Շրջակայքում կան հին բերդի ավերակներ։
Քարաբերդն ունի ԺԱՄ եկեղեցի (XVIII դար) և ԽԱՉԻ ԲԱՑԱՏ մատուռ։ 


Բնակավայր ՁԻԹՀԱՆՔՈՎ
Ըստ տոհմագրական տվյալների` Ձիթհանքով գյուղը հիմնադրել է 1793-1795 թվականներին Արևմտյան Հայաստանի Ալաշկերտի, Բասենի և Կարսի գավառներից գաղթած ընտանիքների կողմից: Ձիթհանքովի վարչական տարածքը 2577,06 հա է, իսկ բնակչությունը` 1459 մարդ: Այն գտնվում է Մարալիկից 15 կմ հեռավորության վրա:

Ձիթհանքովում է գտնվում ՍՈՒՐԲ ԱՍՏՎԱԾԱԾԻՆ եկեղեցին (կաթոլիկ, XIX դար)
Պահպանվել է Ձիթհանքովի 1901թ. ՍԲ. ԽԱՉ եկեղեցին, որը գտնվում է գյուղի մեջ, բարձրադիր վայրում: Ծառայում է կաթոլիկական դավանանքի հայ բնակչությանը: Աղոթասրահը ընդարձակ փայտածածկ դահլիճ է՝ աե-ում կիսաշրջան խորանով և խորանին կից ուղղանկյուն ավանդատներով: Գլխավոր մուտքը ամ-ից է: 1999թ. վերանորոգվել է:
Հուշարձանի պահպանության նպատակով սահմանված գոտին զբաղեցնում է 0,16 հա հողատարածք:

Բնակավայր  ՁՈՐԱԿԱՊ
Համայնքի ներկայիս անվանումը Ձորակապ: 
Ձորակապի վարչական տարածքը կազմում է 1415,70 հա, իսկ բնակչությունը` 1262 մարդ: 

Ձորակապում պահպանվել են բնակատեղիների հետքեր, VII-XIV դարերի գերեզմանոցներ, ՍԲ. ԱՍՏՎԱԾԱԾԻՆ եկեղեցին (1869 թ.) և «ՀԱԼԻՎՈՐ ՊԱՊ» մատուռը։
ՍԲ. ԱՍՏՎԱԾԱԾԻՆ եկեղեցին գտնվում է գյուղի մեջ: Ըստ եկեղեցու հս ճակատին փորագրված արձանագրության կառուցվել է 1869 թվականին: Այն ուղղանկյուն հատակագծով 20.40մ*12.8մ չափերով եռանավ բազիլիկ է, կիսաշրջան խորանով և նրա հս և հվ կողմերում տեղադրված մեկական ավանդատներով: Հս պատին մկրտարանն է: Թաղակապ ծածկը հենվում է մույթերն, որմնամույթերն իրար կապող թաղավոր կամարներով 2-ական քարե սյուների վրա:
Հատակը սալարկված է: Լուսավորվում է հվ 3 կամարաձև վերնամասով մեծ և ամ 3 փոքր պատուհաններով: Մուտքը հս ճակատից է: Եկեղեցու շուրջ տարածվում է XVII-XIX դ-ով թվագրվող գերեզմանոցը, որից պահպանվել են տձև քարաբեկորներով ծածկված մի քանի թաղումներ:
Հուշարձանի պահպանման նպատակով սահմանված գոտին զբաղեցնում է 0,09 հա հողատարածք:
Ձորակապ բնակավայրում է գտնվում 17-20դդ, 18-19 դդ գերեզմանոցները և Երկրորդ աշխարհամարտում զոհվածներին նվիրված 1988 թվականին կառուցված հուշարձանը
Բնակավայր ԱՆԻՊԵՄԶԱ
Համայնքի ներկայիս անվանումը – ԱՆԻՊԵՄԶԱ: Բնակավայրը հիմնադրվել է 1926թ.-ին: Սահմանակից է Բագրավան, Նոր Արթիկ, Թլիկ շրջաններին: Անիպեմզայի վարչական տարածքը 735,04 հա է, իսկ բնակչությունը` 418 մարդ: Հեռավորությունը համայնքի կենտրոնից 48 կմ է: Անիպեմզան ընդգրկված է հանրապետության սահմանամերձ  բնակավայրերի ցանկում:

Արժեքավոր է եգիպտական մածուկից պատրաստված առյուծի փոքր արձանը և պատմամշակութային մեծ արժեք ներկայացնող Երերույքի տաճարը: 
ԵՐԵՐՈՒՅՔ V-XIX դդ: Գտնվում է գյուղի մասում:
ԵՐԵՐՈՒՅՔ-ը հիշատակվում է V-րդ դարից, եղել է Կամսարականների դաստակերտը և հարատևել է մինչև XIX դ: Կենտրոնում եռանավ բազիլիկ հորինվածքով տաճար է, որից հվ և հվ-աե պահպանվել են կառույցների ավերակներ, որոնց մեջ առանձնանում են պալատական համալիրը և այլ օժանդակ կառույցներ: Պատերը կառուցված են սրբատաշ տուֆով և կրաշաղախով: Տաճարից մոտ 25մ հվ-աե հայտնաբերվել է միանավ բազիլիկ հորինվածքով եկեղեցի, որից պահպանվել է միայն պայտաձև խորանը: Տաճարից մոտ 100 մ հս-աե գտնվում է ուղղանկյուն հատակագծով ջրամբարը: Տաճարի շուրջ տարածվում է գերեզմանոցը, ուր պահպանվել են կոթողների ու մահարձանների բազմաթիվ բեկորներ: Գերեզմանոցից հս 5 քարայրներից բաղկացած քարանձավային համալիրն է, իսկ քարայրներից վեր, ժայռի վրա կերտված են շրջանաձև ակոսներով երկու հարթակներ որոնք ըստ ուսումնասիրությունների զոհասեղաններ են:
Հուշարձանի պահպանության նպատակով սահմանված գոտին զբաղեցնում է 7.7 հա հողատարածք:

Բնակավայր ԼԱՆՋԻԿ
Լանջիկ բնակավայրը գտնվում է համայնքի կենտրոնից 14 կմ հեռավորության վրա: Վարչական տարածքը կազմում է 1499,55 հա, իսկ բնակչությունը՝ 942 մարդ: 

Լանջիկում կա ՍԲ. ԱՍՏՎԱԾԱԾԻՆ եկեղեցի, որը գտնվում է գյուղի մեջ: Կառուցվել է 1908 թվականին: Ուղղանկյուն հատակագծով, աե-ում կիսաշրջան խորանով և կից ուղղանկյուն ավանդատներով: Կառուցված է գորշ և կարմիր սրբատաշ տուֆ քարով: 1990-ականներին վերակառուցվել է:
Հուշարձանի պահպանության նպատակով սահմանված գոտին զբաղեցնում է 0.07 հա հողատարածք:

Լանջիկ գյուղում է գտնվում է ԿԵՆԱՑ ԽԱՉ մատուռը: Ըստ տեղացիների վկայության հին մատուռը կառուցվել է XIXդ-ում, վերակառուցվել է XXդ, 80-ականթթ. և հայտնի է ԿԵՆԱՑ ԽԱՉ կամ ՊԱՊԱՅԻ ԽԱՉ անուններով:
Հուշարձանի պահպանության նպատակով սահմանված գոտին զբաղեցնում է 228 քմ հողատարածք:
 
Բնակավայր ԲԱԳՐԱՎԱՆ
Բագրավան համայնքի պատմական անվանումը՝ Բուղդաշեն: Նախկինում ունեցել է Դարաքենդ անվանումը, Բագրավան է վերանվանվել 1947 թ-ին: Բնակավայրը հիմնադրվել է 1860-1880թթ: Սահմանակից է Անիավան, Անիպեմզա, Ներքին Արթիկ, Հայկաձոր բնակավայրերին: Հեռավորությունը համայնքի կենտրոնից 40 կմ է: Բագրավանի վարչական տարածքը կազմում է 6254,67 հա, իսկ բնակչությունը` 812 մարդ: 

Սահմանային Բագրավան (Նոր Շեն) բնակավայրի լանջին՝ Անիի դիմաց, գործում է բացառիկ հյուրատուն-թանգարան: 
Բնակավայր ՀԱՅԿԱՁՈՐ
Հայկաձոր բնակավայրը նախկինում ունեցել է Կարմիր վանք, Կզըլքիլիսա Մեծ, Ղզըլքիլիսա,  Ղուշավանք անվանումները: Հայկաձոր է վերանվանվել 1950 թ-ին: Տեղադրված է Գյումրի-Երևան ավտոմայրուղու ձախ կողմում: Նախկինում մտել է Երևանի նահանգի Ալեքսանդրապոլի գավառի մեջ: Հայկաձոր բնակավայրը համայնքի կենտրոնից գտնվում է 44 կմ հեռավորության վրա: Հայկաձորի վարչական տարածքը կազմում է 3019,01 հա, իսկ բնակչությունը՝515 մարդ:

Գյուղում պահպանվել է Սարգիս եպիսկոպոսի կառուցած ՍԲ. ԳՐԻԳՈՐ ԼՈՒՍԱՎՈՐԻՉ եկեղեցին (985 թ), որը վերանորոգվել է 13-րդ դարում և հիշատակվում է նաև ԿԱՐՄԻՐ ՎԱՆՔ VII-XX դդ. Եկեղեցի:Գտնվում է գյուղի ամ եզրին, Ախուրյան գետի ձախ ափին: Այն գմբեթավոր, սրահատիպ, ուղղանկյուն հատակագծով կառույց է, կիսաշրջան խորանով, բարձր բեմով, հվ և հս կողային ավանդատներով: Կողային կիսագլանաձև որմնասյուները միանում են կամարներով: Կառուցված է սև և կարմիր սրբատաշ տուֆով: Տարածքում առատ են վերգետնյա հնագիտական նյութեր:
Հուշարձանի պահպանության նպատակով սահմանված գոտին զբաղեցնում է 18.5 հա հողատարածք:
 
Բնակավայր ՍԱՌՆԱՂԲՅՈՒՐ

Սառնաղբյուր բնակավայրի պատմական անվանումներն են՝ Ուռենուտ, Սոգյութլի: Բնակավայրը հիմնադրվել է 1829-1830թթ. Արևմտյան Հայաստանից գաղթած ընտանիքների կողմից: Սահմանակից է Լանջիկ, Ձորակապ, Լեռնակերտ, Գառնահովիտ բնակավայրերին: Սառնաղբյուրի վարչական տարածքը 6487,91 հա է, իսկ բնակչությունը՝ 3576 մարդ: 

ՍՈՒՐԲ ԹԱԴԵՎՈՍ ԱՌԱՔՅԱԼ եկեղեցի (1883 թ.):
Գտնվում է գյուղի մեջ: Ունի երկու զույգ մույթերով եռանավ բազիլիկ հորինվածք, ամ ճակատին կից զանգագատնով: Երեք կամարակապ մուտքերը փայտե նախշազարդ դռներով: Աե ճակատի վրա կան երկու եռանկյունաձև խորշեր: Քիվերը պատած են ստալակտիտ զարդաքանդակներով:
Հուշարձանի պահպանության նպատակով սահմանված գոտին զբաղեցնում է 0.16 հա հողատարածք:

ՍԲ. ԿԱՐԱՊԵՏ եկեղեցի (1205թ,):
Եկեղեցին կառուցված է գմբեթավոր դահլիճի հորինվածքով, կարմիր տուֆի սրբատաշ քարերով: Վանքի շուրջը սփռված են բնակելի շինությունների ավերակները: 
Հուշարձանի պահպանության նպատակով սահմանված գոտին զբաղեցնում է 2.9 հա հողատարածք:

ՍՈՒՐԲ ԳՐԻԳՈՐ ԼՈՒՍԱՎՈՐԻՉ ՔԱՐԱՅՐ (միջնադար):
Գտնվում է գյուղի աե եզրին: Բնական մեծ քարայր է, որի միջից բխում է հորդառատ սառնորակ աղբյուր: Հնարավոր է, որ հնագույն շրջանում եղել է ջրի պաշտամունքի վայր և որպես սրբատեղի իր գոյությունը պահպանել  նաև քրիստոնեության օրոք: Այդ ընթացքում ժայռերի վրա քանդակել են խաչեր և դարձրել սրբատեղի: Նորօրյա ժամանակներում քարայրի բացվածքը փակվել է քարե պատով՝ թողնելով դուռ և երկու պատուհան:
Հուշարձանի պահպանության նպատակով սահմանված գոտին զբաղեցնում է 0,08 հա հողատարածք:
Գյուղում է գտնվում  նաև Սուրբ Ղազար եկեղեցին (V-VI դարեր), «Գնդաքար» (մ.թ.ա. 1-ին հազարամյակ) և «Բերդիկ» (մ.թ.ա. 2-րդ-1-ին հազարամյակ) ամրոցները։ 
Բնակավայր ԲԱՐՁՐԱՇԵՆ
Բարձրաշեն բնակավայրը գտնվում է Իսահակյան գյուղից 4 կմ հարավ-արևմուտք։ Բնակիչների նախնիները գաղթել են 1860 թվականին Արցախից, 1915-1920  թվականներին Մուշից ու Բուլանըխից։ Բարձրաշեն բնակավայրը համայնքի կենտրոնից գտնվում է 16 կմ հեռավորության վրա: Բարձրաշեն բնակավայրում փաստացի բնակվում են 4 ընտանիք՝ 9 բնակչով, որոնք հաշվառված են Մարալիկ քաղաքում:

Պահպանվել են Սբ. Աստվածածին եկեղեցին (V դար) և Պողոս-Պետրոս մենաստանը (X-XIII դարեր), որը կիսականգուն է։ Կան հին բնակավայրի ավերակներ։
Բնակավայր ՆՈՐՇԵՆ
Նորշեն բնակավայրը գտնվում է Բագրավանից 7 կմ հարավ արևմուտք, Ախուրյանի ձախ ափին, պատմական Անի մայրաքաղաքի դիմաց։ 1970-ականներին Խարկովը միավորել են Բագրավանին և ստեղծել մեկ գյուղական միավոր։

Խարկովը վերջնականապես լքվել է 2009-2010 թվականներին։ Նորշեն բնակավայրում փաստացի ներկայումս բնակվում է մեկ ընտանիք՝ երկու բնակչով, որոնք հաշվառված են Բագրավան բնակավայրում: 
Գյուղը հիմնել են 1894 թվականին Շիրակավանից եկածները։ Մինչ բնակավայրի հիմնադրումը նրա տարածքում եղել են ամառանոցներ։ Նորշենի դիմաց, Ախուրյանի աջ ափին, փռված են Անիի ավերակները։ Գյուղից հարավ-արևմուտք, Անի տանող ճանապարհից 500 մ հարավ, ինչպես նաև գյուղի հարավ-արևելյան և հյուսիս-արևելյան կողմերում կան մ.թ.ա. III-I հազարամյակների դամբարանադաշտեր։ Իսկ գյուղից 300 մ դեպի հյուսիս-արևելք և հարավ-արևմտյան կողմերում կան IX-XVI դդ. և XVII-XX դդ. գյուղատեղիներ, որոնց շրջակայքում, ինչպես նաև Ախուրյան գետի ձախ ափին` քարհանքի մոտ, պահպանվել են VII-XVII դդ. գերեզմանոցներ, որտեղ առկա են XIII-XIV դդ. խաչքարեր։ 
Ախուրյան գետի ափին պահպանվել է XI-XII դդ. կամուրջի ձախափնյա խելը։ Իսկ գյուղի հարավարևմտյան մասում` գերեզմանոցից հարավ, գտնվում է IX-XIV դդ. քարայր-կացարանների համալիրը։
  
I. ՀՈՂՕԳՏԱԳՈՐԾՄԱՆ ՊԱՅՄԱՆՆԵՐԸ ԵՎ ՀՈՂԱՄԱՍԻ ՏՐԱՄԱԴՐՄԱՆ ԸՆԹԱՑԱԿԱՐԳԵՐԸ

1. Հաստատված քաղաքաշինական փաստաթղթերը հիմք են հանդիսանում քաղաքաշինական գործունեության վերահսկողության ու վիճելի հարցերի լուծման համար և պարտադիր են քաղաքաշինական գործունեության բոլոր սուբյեկտների համար:
 Անի համայնքի հողերի նպատակային և գործառնական նշանակությունները սահմանվում են Շիրակ-1 (ք. Մարալիկ, Աղին, Անիավան, Անիպեմզա, Բագրավան /ներառյալ գ.Նորշեն/, Գուսանագյուղ, Իսահակյան /ներառյալ գ. Բարձրաշեն/, Լանջիկ, Լուսաղբյուր, Հայկաձոր, Ձիթհանքով, Ձորակապ, Շիրակավան, Ջրափի, Սառնաղբյուր, Սարակապ և Քարաբերդ)  բնակավայրերի միկրոռեգիոնալ մակարդակի համակցված տարածական պլանավորման փաստաթղթերով։
2․ Հողամասերի թույլտատրված օգտագործումը սահմանվում է Շիրակ-1 միկրոռեգիոնալ մակարդակի համակցված տարածական պլանավորման փաստաթղթերով, հողերի գոտիավորման և օգտագործման սխեմաների և այլ նորմատիվ իրավական ակտերի հիման վրա։
3․ Հողամասերը տրամադրվում են նպատակային և գործառնական նշանակության հաշվառմամբ, թույլատրված օգտագործման նշումով․
  ա) առանց հրապարակային սակարկության,
  բ) մրցույթով (աճուրդով)։
4. Հողօգտագործողը պարտավոր է ապահովել հողամասի նկատմամբ իր իրավունքների պետական գրանցումը։

II․ ՀՈՂՆ ԱՌԱՆՑ ՀՐԱՊԱՐԱԿԱՅԻՆ ՍԱԿԱՐԿՈՒԹՅԱՆ ՏՐԱՄԱԴՐԵԼՈՒ ԿԱՐԳԸ

5. Պետական և համայնքային սեփականություն հանդիսացող հողամասերն առանց մրցույթի (աճուրդի) տրամադրվում են Հայաստանի Հանրապետության հողային օրենսգրքով և Հայաստանի Հանրապետության կառավարության 2001 թվականի ապրիլի 12-ի Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին № 286 որոշմաբ նախատեսված դեպքերում։
6․ Հողամասի տրամադրման հարցը քննարկվում է ֆիզիկական կամ իրավաբանական անձի՝ համայնքի ղեկավարին ուղղված դիմումի հիման վրա։
7․ Դիմումին ընթացք է տրվում Անիի համայնքապետարանի գործավարության կարգի համաձայն։
8․ Անհրաժեշտ փաստաթղթերը բացակայելու դեպքում դիմումները եռօրյա ժամկետում ետ են վերադարձվում՝ նշելով դիմումների վերադարձման պատճառները և հիմքերը։
9․ Հողամասի տրամադրման մասին եզրակացությունը տրվում է համայնքապետարանի աշխատակազմի համապատասխան մասնագետի կողմից։
10․ Հողամասի սահմանները որոշելուց, հողամասի հատակագիծը և նկարագրությունը կազմելուց հետո նշված փաստաթղթերի հիման վրա կազմվում է հողամասի տրամադրման գործ։
11․  Հողամասի տրամադրման գործն ընդգրկվում է՝
  ա) դիմում,
բ) աշխատակազմի համապատասխան մասնագետի եզրակացությունը և զեկուցագիրը,
  գ) հողամասի հատակագիծը,
  դ) հողամասի նկարագրությունը,
  ե) ֆիզիկական անձի անձնագրի պատճենը, իրավաբանական անձի (կազմակերպության) պետական գրանցման մասին վկայականի պատճենը,
  զ) գործին առնչվող այլ փաստաթղթերը։
Հողամասի տրամադրման գործը կազմվում է երեք օրինակից։
12. Հողամասի տրամադրման գործի հիման վրա համայնքապետարանի աշխատակազմի համապատասխան մասնագետը կազմում է համայնքի ղեկավարի որոշման նախագիծը։
13․ Հողամասի տրամադրման մասին համայնքի ղեկավարի որոշման կայացումից հետո որոշման նախագիծը՝ բոլոր անհրաժեշտ նշագրումներով, նախագծի հիմքերով, այդ թվում՝ հողամասի տրամադրման գործի հետ միասին պահվում են համայնքապետարանի աշխատակազմի արխիվում։
14․ Հողամասի տրամադրման մասին որոշումը ստանալուց հետո դիմողը կնքում է հողամասի վարձակալության (օտարման ) պայմանագիր համայնքի ղեկավարի հետ։
15․ Հողամասի՝ Հայաստանի Հնարապետության օրենսդրությամբ սահմանված կարգով պետական գրանցման պարտավորությունը կրում է համայնքի ղեկավարի որոշմամբ սահմանված հողօգտագործողը (ֆիզիկական կամ իրավաբանական անձը)։

III. ՀՈՂԱՄԱՍԸ ՄՐՑՈՒՅԹՈՎ (ԱՃՈՒՐԴՈՎ) ՏՐԱՄԱԴՐԵԼԸ

16․ Անի համայնքում պետական և համայնքային սեփականություն հանդիսացող հողամասերը վարձակալության կամ կառուցապատման իրավունքով տրամադրվում են մրցութային և օտարվում՝ աճուրդային կարգով Անի համայնքի ղեկավարի՝ մրցույթ (աճուրդ) հայտարարելու մասին որոշման հիման վրա, ղեկավարվելով Հայաստանի Հանրապետության հողային օրենսգրքի 48․1-րդ, 61-րդ, 67-70-րդ, 77-80-րդ, Հայաստանի Հանրապետության քաղաքացիական օրենսգրքի 463-465-րդ հոդվածներով, Հրապարակային սակարկությունների մասին  Հայաստանի Հանրապետության օրենքով և Հայաստանի Հանրապետության կառավարության 2001 թվականի ապրիլի 12-ի Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին № 286 որոշմամբ հաստատված կարգի 22-28-րդ և 43-59-րդ կետերով։
17․ Հողամասերը մրցույթով վարձակալության կամ կառուցապատման իրավունքով տրամադրելու և աճուրդային կարգով օտարելու կազմակերպական աշխատանքներն իրականցնում է Անի համայնքի ղեկավարի որոշմամբ  ստեղծված Անի համայնքի վարչական սահմաններում գտնվող պետական և համայնքային սեփականություն հանդիսացող հողամասերի հրապարակային սակարկությունների (մրցույթների և աճուրդների) կազմակերպման և անցկացման հանձնաժողովը։
  			IV  ՀՈՂՀԱՏԿԱՑՄԱՆ ՀԻՄՔԵՐԸ ՎԵՐԱԿԱՆԳՆԵԼՈՒ ԿԱՐԳԸ

18․ Հայաստանի Հանրապետության հողային օրենսգրքի 118-րդ հոդվածի 6-րդ մասի համաձայն հողհատկացման հիմքերի վերականգնման գործին ընթացք է տրվում շահագրգիռ իրավաբանական կամ ֆիզիկական անձի Անի համայնքի ղեկավարին ուղղված դիմումի հիման վրա։
19․ Հողհատկացման հիմքերի վերականգնման ընթացակարգով դիմողին տրամադրվում է օրենքի և իրավական ակտերի պահանջներին համապատասխան կառուցված շինություններով զբաղեցված և դրանց սպասարկման համար անհրաժեշտ այն հողամասը, որը (կամ նրա մի մասը) հնարավոր չէ որպես առանձին գույքային միավոր տրամադրել հրապարակային սակարկությունների միջոցով։
20․ Դիմումի հիմնավորվածության մասին եզրակացություն է տալիս աշխատակազմի համապատասխան մասնագետը։ Դիմումը հիմնավորված չլինելու դեպքում դիմողին տրվում է համապատասխան գրավոր պարզաբանում։
21․ Հիմք ընդունելով աշխատակազմի համապատասխան մասնագետի եզրակացությունը, դիմումի քննարկման հետագա ընթացքը կարգավորվում է սույն կանոնադրության հողն առանց հրապարակային սակարկության տրամադրելու կարգի կանոններով։

V. ՃԱՐՏԱՐԱՊԵՏԱՀԱՏԱԿԱԳԾԱՅԻՆ ԱՌԱՋԱԴՐԱՆՔ ՏԱԼՈՒ ԿԱՐԳԸ

22. Քաղաքաշինության մասին Հայաստանի Հանրապետության 22-րդ հոդվածի և Հայաստանի Հանրապետության կառավարության 2015 թվականի մարտի 19-ի № 596-Ն որոշմամբ հաստատված կարգի համաձայն համայնքում ճարտարապետահատակագծային առաջադրանք տալիս է Անի համայնքի ղեկավարը։
23․ Առաջադրանք ստանալու համար կառուցապատողը համայնքի ղեկավարին է ներկայացնում հայտ՝ լրացված Հայաստանի Հանրապետության կառավարության 2015 թվականի մարտի 19-ի № 596-Ն որոշմամբ հաստատված ձևաթղթի համապատասխան։
24․  Գոյություն ունեցող շենքում լրացուցիչ հարկ (այդ թվում մանսարդ) կառուցելու, կցակառույց կամ այլ բարելավում, վերափոխություն իրականացնելու համար նախագիծ մշակելու առաջադրանք ստանալու հայտին անհրաժեշտ է կցել տեխնիկական վիճակի վերաբերյալ, լիցենզավորված կազմակերպության կողմից տրված, մասնագիտական եզրակացությունը։
25. Իրավասու մարմինը Հայաստանի Հանրապետության օրենսդրությամբ II ռիսկայնության աստիճանի (կատեգորիայի) դասակարգում ունեցող օբյեկտների համար առաջադրանքը տրամադրվում է կամ մերժում՝ կառուցապատողի հայտի ընդունման օրվանից 10-օրյա ժամկետում, III և IV ռիսկայնության աստիճանի (կատեգորիայի) օբյեկտների համար` 15-օրյա ժամկետում, իսկ մերժման դեպքում՝ նշում մերժման պատճառները։
26․ Կառուցապատողը կարող է համապատասխան փոփոխություններ կատարել մերժված հայտում ու ներկայացվող փաստաթղթերում և կրկին հայտ ներկայացնել իրավասու մարմնին։
27․ Իրավասու մարմինը քննարկում է կրկնակի հայտը և 10 օրվա ընթացքում կառուցապատողին տալիս առաջադրանքը։
28․  Հայտի մերժումը կարող է բողոքարկվել դատական կարգով։

VI․ ՇԵՆՔԵՐԻ ԵՎ ՇԻՆՈՒԹՅՈՒՆՆԵՐԻ ԿԱՌՈՒՑՄԱՆ ԵՎ ՎԵՐԱԿԱՌՈՒՑՄԱՆ ՆԱԽԱԳԾԵՐԻ ՀԱՄԱՁԱՅՆԵՑՈՒՄԸ

29․ Հայաստանի Հանրապետության օրենսդրությամբ շինարարության թույլտվություն պահանջող բնակելի, հասարակական, արտադրական շենքերի և շինությունների նախագծերը Անի համայնքում համաձայնեցվում են համայնքի ղեկավարի հետ։
30. Հայաստանի Հանրապետության միջպետական և հանրապետական նշանակության ընդհանուր օգտագործման պետական ավտոմոբիլային ճանապարհները և դրանց հարող տարածքներն առանձնացվում են որպես քաղաքաշինական գործունեության հատուկ կարգավորման օբյեկտներ:
 31. Հայաստանի Հանրապետության միջպետական և հանրապետական նշանակության ընդհանուր օգտագործման պետական ավտոմոբիլային ճանապարհներին հարող տարածքներում կառուցապատման կանոնակարգման միջոցառումներն իրականացվում են Հայաստանի Հանրապետության կառավարության 2005 թվականի դեկտեմբերի 29-ի N 2404-Ն որոշմամբ սահմանված կարգով:
 32. Հայաստանի Հանրապետության կառավարության 2005 թվականի դեկտեմբերի 29-ի № 2404-Ն որոշման 8-րդ կետի համաձայն՝ սույն որոշման 1-ին կետում նշված գոտիներում Հայաստանի Հանրապետության օրենսդրությամբ սահմանված կարգով քաղաքաշինական նպատակներով հողօգտագործման վերաբերյալ առաջարկությունները և կառուցապատման գործառույթները Անի համայնքի կողմից՝ Հայաստանի Հանրապետության Շիրակի մարզպետարանի միջոցով համաձայնեցվում են Հայաստանի Հանրապետության քաղաքաշինության կոմիտեի հետ:
33. Պատմության և մշակույթի անշարժ հուշարձանների ու դրանց պահպանական գոտիների տարածքներում կառուցապատման գործընթացն իրականացվում է «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքով, Հայաստանի Հանրապետության կառավարության 2002 թվականի ապրիլի 20-ի № 438 և 2005 թվականի դեկտեմբերի 29-ի № 2338-Ն որոշումներով սահմանված պահանջների ապահովմամբ, պատմության և մշակույթի անշարժ հուշարձանների տեղափոխման և փոփոխման դեպքերում՝ նաև՝ սույն կարգի 59-62-րդ կետերով, 63-րդ կետի 4-րդ ենթակետով, 71-րդ, 87-րդ, 118-րդ, 137-րդ և 154-րդ կետերով սահմանված կարգով:
34. Պատմության և մշակույթի անշարժ հուշարձան հանդիսացող գույքի  ձևափոխման նախագիծ մշակելու առաջադրանք ստանալու հայտին կցվում է տեղական նշանակության պատմության և մշակույթի անշարժ հուշարձանների սեփականատիրոջ և ՀՀ Շիրակի մարզպետի  հետ կնքված «Պատմության և մշակույթի անշարժ հուշարձանի պահպանական պարտավորագիր»-ը, Պատմության և մշակույթի անշարժ հուշարձանների ու պատմական միջավայրի պահպանության մասին  Հայաստանի Հանրապետության օրենքով նախատեսված՝ պետական լիազորված մարմնի համաձայնությունը կամ մասնագիտական եզրակացությունը։
35․ Շրջակա միջավայրի վրա ազդեցության փորձաքննության մասին Հայաստանի Հանրապետության օրենքի 13-րդ հոդվածի համաձայն, սահմանված դեպքերում կառուցապատողը պարտավոր է ապահովել նախատեսվող գործունեության բնապահպանական պետական փորձաքննության անցկացում, ներկայացնելով համապատասխան եզրակացություն՝ շրջակա բնական միջավայրի վրա ազդեցությունները կանխարգելելու և մեղմացնելու մասին։
36. Հայաստանի Հանրապետության կառավարության 2015 թվականի
մարտի 19-ի № 596-Ն որոշման Հայաստանի Հանրապետությունում քաղաքաշինական փաստաթղթերի փորձաքննության իրականացման կարգի 9-րդ կետի համաձայն՝ ելնելով քաղաքաշինական փաստաթղթերի նշանակությունից, ինչպես նաև դրանցով իրականացվող քաղաքաշինական օբյեկտների բարդությունից` իրականացվում են փորձաքննության հետևյալ տեսակները`
ա) պարզ փորձաքննություն` միջինից բարձր ռիսկայնության աստիճանի (III կատեգորիայի) դասակարգում ունեցող օբյեկտների մասով, ինչպես նաև միջին (II կատեգորիայի) դասակարգում ունեցող օբյեկտների մասով, եթե առկա չէ նախագիծը թողարկող աշխատանքների պատասխանատու կապալառուի գրավոր երաշխավորագիրը: 
բ) պետական համալիր փորձաքննություն` բարձր ռիսկայնության աստիճանի (IV կատեգորիայի) դասակարգում ունեցող օբյեկտների մասով.
գ) հատուկ համալիր փորձաքննություն` բարձրագույն ռիսկայնության աստիճանի (V կատեգորիայի) դասակարգում ունեցող օբյեկտների մասով:

37․ Համաձայնեցման ներկայացվող նախագծի փաթեթում ներառվում է շինարարական աշխատանքների կատարման ժամանակացույցը։
38․ Նախագծային փաստաթղերը համաձայնեցվում են դրանք ներկայացնելու օրվանից՝
  ա) Հայաստանի Հանրապետության օրենսդրությամբ II և III ռիսկայնության աստիճանների (կատեգորիաների) դասակարգում ունեցող օբյեկտների համար՝ 10-օրյա ժամկետում․
  բ) Հայաստանի Հանրապետության օրենդրությամբ IV և  V ռիսկայնության աստիճանների (կատեգորիաների) դասակարգում ունեցող օբյեկտների համար՝ 15-օրյա ժամկետում․
39․ Դիտողություններով վերադարձված նախագծային փաստաթղթերը համաձայնեցվում են, դրանք կրկին ներկայացվելու օրվանից՝
  ա) սույն կարգի 34-րդ կետի 1-ին ենթակետում նշված օբյեկտների մասով՝ եռօրյա ժամկետում․
  բ) սույն կարգի 34-րդ կետի 2-րդ ենթակետում նշված օբյեկտների մասով՝ 7-օրյա ժամկետում։


VIII. ՇԵՆՔԵՐԻ, ՇԻՆՈՒԹՅՈՒՆՆԵՐԻ ԿԱՄ ԴՐԱՆՑ ՄԻ ՀԱՏՎԱԾԻ ԳՈՐԾԱՌՆԱԿԱՆ ՆՇԱՆԱԿՈՒԹՅՈՒՆԸ ՓՈԽԵԼՈՒ ԿԱՐԳԸ

40. Շենքերի և շինությունների գործառնական նշանակությունը փոխելիս որպես պատվիրատու հանդես է գալիս տվյալ շինության սեփականատերը կամ համապատասխան լիազորություններով օժտված անձը։
41․ Շենքի, շինության կամ դրա մի հատվածի գործառնական նշանակության փոփոխումը իրականացվում է Հայաստանի Հանրապետության կառավարության 2002 թվականի փետրվարի 2-ի Հայաստանի Հանրապետությունում շենքերի, շինությունների կամ դրանց մի հատվածի գործառնական նշանակությունը փոխելու կարգը հաստատելու մասին № 88 որոշմամբ սահմանված կարգով՝ պատվիրատուի հայտի հիման վրա Անի համայնքի ղեկավարի կողմից տրված ճարտարապետահատակագծային առաջադրանքի (բացառությամբ Հայաստանի Հանրապետության օրենսդրությամբ սահմանված դեպքերի, որոնց համար չի պահանջվում շինարարության թույլտվություն) համաձայն մշակված, համաձայնեցված և հաստատված նախագծով։

VII․ ՈՉ ՀԻՄՆԱԿԱՆ ՇԻՆՈՒԹՅՈՒՆՆԵՐԻ ՏԵՂԱԴՐՄԱՆ ԿԱՐԳԸ

42․ Ոչ հիմնական շինությունների տեղադրման կարգը սահմանվում է Հայաստանի Հանրապետության կառավարության 2001 թվականի սեպտեմբերի 24-ի Ոչ հիմնական շինությունների տեղադրման կարգը հաստատելու մասին № 896 որոշմամբ։
43․ Ոչ հիմնական շինությունների նախագծային փաստաթղթերը մշակվում են հողամասի տեղադրման մասին որոշման հիման վրա, որով ամրագրվում են շինությունների տարածական չափերը, հողամասի վրա դրանց տեղադրման պայմանները, ճարտարապետական լուծումներին ներկայացվող պահանջները՝ ելնելով տեղանքի և (կամ) օբյեկտի առանձնահատկությունից։
44․ Ոչ հիմնական շինությունների տեղադրման թույլտվությունը տալիս է համայնքի ղեկավարը՝ նրա կողմից համաձայնեցված և պատվիրատուի կողմից հաստատված նախագծի հիման վրա։


IX․ ԿԱՌՈՒՑԱՊԱՏՈՂԻ ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈՒԹՅՈՒՆՆԵՐԸ

45․ Անշարժ գույքի սեփականատեր հանդիսացող կամ այն փոփոխելու իրավունքով օժտված օգտագործողը քաղաքաշինական գործունեություն իրականացնելիս հանդես է գալիս որպես կառուցապատող։ Կառուցապատողի իրավունքները, պարտականությունները և պատասխանատվությունը կարգավորվում է Հայաստանի Հանրապետության հողային, Վարչական իրավախախտումների վերաբերյալ օրենսգրքերով, Քաղաքաշինության մասին Հայաստանի Հանրապետության օրենքով և իրավական այլ փաստաթղթերով։ 
46․ Անի համայնքում շինարարություն իրականացնելիս շրջակա միջավայրի անվտանգության, սանիտարական պաշտպանության, կառուցապատվող հողերի պահպանության խնդիրներն ապահովելու նպատակով, կառուցապատողը պարտավոր է պահպանել հետևյալ կանոնները․
  ա) շինարարության թույլտվության դիմում ներկայացնելիս կառուցապատողը կամ քանդման աշխատանքներ իրականացնողը պարտավոր է ներկայացնել շինարարական աղբը համապատասխան աղբավայր տեղափոխելու վերաբերյալ պայմանագիր
  բ) փողոցներին հարող հողամասերում կառուցապատում իրականացնելիս մայթերը ժամանակավոր սարքավորել անվտանգ հետիոտն շարժումն ապահովելու համար անհրաժեշտ հարթակներով, բազրիքներով ու ծածկոցներով
  գ) կառուցապատողը պարտավոր է իրականացնել հողի բերրի շերտի հանումը, պահպանումն ու օգտագործումը Հայաստանի Հանրապետության կառավարության 2011 թվականի սեպտեմբերի 8-ի Հողի բերրի շերտի օգտագործման կարգը հաստատելու, Հայաստանի Հանրապետության կառավարության 2002 թվականի սեպտեմբերի 19-ի №1622-Ն որոշումն ուժը կորցրած ճանաչելու և 2001 թվականի ապրիլի 12-ի № 286-Ն որոշման մեջ փոփոխություն կատարելու մասին №1396-Ն որոշման համաձայն։

X. ՔԱՂԱՔԱՇԻՆԱԿԱՆ ՓԱՍՏԱԹՂԹԵՐ ՄՇԱԿՈՂՆԵՐԻ ԵՎ ՇԻՆԱՐԱՐՈՒԹՅՈՒՆ ԻՐԱԿԱՆԱՑՆՈՂՆԵՐԻ ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈՒԹՅՈՒՆՆԵՐԸ

47․ Քաղաքաշինական փաստաթղթեր մշակողների և շինարարության իրականացնողների իրավունքները և պարտականությունները սահմանվում են Հայաստանի Հանրապետության քաղաքացիական օրենսգրքով, Քաղաքաշինության մասին Հայաստանի Հանրապետության օրենքով, Հայաստանի Հանրապետության կառավարության 2015 թվականի
մարտի 19-ի № 596-Ն որոշմամբ և իրավական այլ ակտերով։
48․ Քաղաքաշինական փաստաթղթեր մշակողների և շինարարություն իրականացնողների պատասխանատվությունը կարգավորվում է Վարչական իրավախախտումների վերաբերյալ Հայաստանի Հանրապետության օրենսգրքով և իրավական այլ ակտերով։

XI․ԱՆԻ ՀԱՄԱՅՆՔՈՒՄ ԿԵՆՍԱԳՈՐԾՈՒՆԵՈՒԹՅԱՆ ՄԻՋԱՎԱՅՐԻ ԾՐԱԳՐՎՈՂ ՓՈՓՈԽՈՒԹՅՈՒՆՆԵՐԻ ՄԱՍԻՆ ԻՐԱԶԵԿՄԱՆ ԵՎ ՀՐԱՊԱՐԱԿՎԱԾ ՔԱՂԱՔԱՇԻՆԱԿԱՆ ԾՐԱԳՐԵՐԻ ՈՒ ՆԱԽԱԳԾԵՐԻ ՔՆՆԱՐԿՄԱՆԸ ԵՎ ՈՐՈՇՈՒՄՆԵՐԻ ԸՆԴՈՒՆՄԱՆԸ ՀԱՍԱՐԱԿԱՅՆՈՒԹՅԱՆ ՆԵՐԿԱՅԱՑՈՒՑԻՉՆԵՐԻ ՄԱՍՆԱԿՑՈՒԹՅԱՆ ԿԱՐԳԸ

49․ Անի համայնքում կենսագործունեության միջավայրի ծրագրվող փոփոխությունների մասին իրազեկման և հրապարակված քաղաքաշինական ծրագրերի ու նախագծերի քննարկմանը և որոշումների ընդունմանը հասարակայնության ներկայացուցիչների մասնակցությունն իրականացվում է Քաղաքաշինության մասին Հայաստանի Հանրապետության օրենքի 12-14-րդ հոդվածների, Հայաստանի Հանրապետության կառավարության 1998 թվականի հոկտեմբերի 28-ի Կենսագործունեության միջավայրի ծրագրվող փոփոխությունների մասին իրազեկման և հրապաակված քաղաքաշինական ծրագրերի ու նախագծերի քննարկմանը և որոշումների ընդունմանը հասարակայնության ներկայացուցիչների մասնակցության կարգը սահմանելու մասին № 660 որոշման համաձայն և սույն կարգով։
50․ Անի համայնքի տարածքում կենսագործունեության միջավայրի ծրագրվող փոփոխությունների մասին հասարակայնությանն իրազեկում է Անի համայնքի ղեկավարը։
51․ Իրազեկումն իրականացվում է․
  ա) զանգվածային լրատվության միջոցներով․
  բ) համայնքային էլեկտրոնային կայք-էջում տեղադրմամբ․
  գ) հասարակական քննարկումներով: 
52․ Քաղաքաշինական ծրագրերի ու նախագծերի հրապարակման ու ցուցադրման ժամկետը սահմանվում է 15օր։
53․ Հասարակայնության ներկայացուցիչները սահմանված ժամկետում նորմատիվ և այլ իրավական ակտերով հիմնավորված դիտողությունները, առաջարկությունները, ինչպես նաև հրապարակված նախագծերի վերաբերյալ սեփական միջոցներով կատարված անկախ փորձաքննության եզրակացությունները գրավոր ներկայացնում են Անիի համայնքապետարանի աշխատակազմին։
54. Համայնքի ղեկավարը հասարակայնության ներկայացուցիչների (դիտողությունների և առաջարկությունների հեղինակների) մասնակցությամբ դիտողությունների ու առաջարկությունների ուսումնասիրությունից և վերլուծությունից հետո 3-օրյա ժամկետում ընդունում է համապատասխան որոշում քաղաքաշինական ծրագիրը (կամ նախագիծը) համաձայնեցնելու, լրամշակման համար վերադարձնելու կամ մերժելու մասին։

XII․ ՇԻՆԱՐԱՐՈՒԹՅԱՆ ԹՈՒՅԼՏՎՈՒԹՅՈՒՆ ԵՎ ՔԱՆԴՄԱՆ ԹՈՒՅԼՏՎՈՒԹՅՈՒՆ ՏԱԼՈՒ ԿԱՐԳԸ
55․ Շինարարության թույլտվությունը փաստաթուղթ է, որը հաստատում է կառուցապատողի՝ ինչպես նոր կառուցապատման նպատակով սահմանված կարգով տրամադրված հողամասում, այնպես էլ՝ գոյություն ունեցող շենքերում և շինություններում որոշակի շինարարական գործունեություն իրականացնելու կամ ոչ հիմնական շինություն տեղադրելու իրավունքը.
56․ Քանդման թույլտվությունը փաստաթուղթ է, որով հաստատվում է սեփականատիրոջ կամ նրա կողմից սահմանված կարգով լիազորված անձի` շենքերն ու շինությունները քանդելու (ապամոնտաժելու) իրավունքը.
57․ Առանց շինարարության թույլտվության կարող են կատարվել միայն Հայաստանի Հանրապետության օրենսդրությամբ ցածր ռիսկայնության աստիճանի (I կատեգորիայի) դասակարգում ունեցող օբյեկտները (շինարարական աշխատանքները) եթե դրանք չեն խոչընդոտում անշարժ գույքի նպատակային օգտագործմանը և (կամ) չեն հակասում սահմանված սերվիտուտներին։
58․ Թույլտվության հիման վրա ցանկացած շինարարական և զուգահեռ աշխատանք կարող է իրականացվել բացառապես նախագծով որոշված տարածքի սահմաններում։
59. Քաղաքաշինության մասին Հայաստանի Հանրապետության օրենքով և Հայաստանի Հանրապետության կառավարության 2015 թվականի մարտի 19-ի № 596-Ն որոշմամբ հաստատված կարգի համաձայն շինարարության (քանդման) թույլտվությունը համայնքում տալիս է Անի համայնքի ղեկավարը:

60․ Շինարարության թույլտվությունը տրվում է ճարտարապետահատակագծային առաջադրանք տրամադրած մարմնի կողմից ճարտարապետաշինարարական նախագծային փաստաթղթերը Հայաստանի Հանրապետության կառավարության սահմանված կարգով համաձայնեցնելուց և կառուցապատողի կողմից դրանք հաստատելուց հետո՝ Հայաստանի Հանրապետության կառավարության 2015 թվականի մարտի 19-ի № 596-Ն որոշմամբ հաստատված կարգի համաձայն:  
61․ Իրավասու մարմինը համաձայնեցնում է նախագծային փաստաթղթերը և միաժամանակ տալիս է շինարարության թույլտվությունը՝ սույն կարգի 98-րդ կետում նշված դիմումն ստանալու օրվանից`
1) II ռիսկայնության աստիճանի (կատեգորիայի) օբյեկտների համար`
ա. 3-օրյա ժամկետում` բազմակի օգտագործման օրինակելի նախագծերի կամ սերտիֆիկացված նախագծերի տեղակապման դեպքում, ինչպես նաև շենքերի և շինությունների արտաքին գծային ինժեներական ենթակառուցվածքների ստեղծման դեպքում.
բ. 5-օրյա ժամկետում` սույն կետի 1-ին ենթակետի «ա» պարբերության մեջ չնշված օբյեկտների դեպքում.
2) 10-օրյա ժամկետում` III ռիսկայնության աստիճանի (կատեգորիայի) օբյեկտների դեպքում.
3) 15-օրյա ժամկետում՝ IV ռիսկայնության աստիճանի (կատեգորիայի) օբյեկտների դեպքում:
62․ Շինարարության թույլտվությունը տրվում է տվյալ օբյեկտի ճարտարապետաշինարարական նախագծային փաստաթղթերի համաձայնեցման հետ միաժամանակ, իսկ նախագծային փաստաթղթերը համարվում են հաստատված, եթե կառուցապատողը դրանց հաստատման վերաբերյալ գրավոր առարկություն չի ներկայացնում համաձայնեցնող մարմնին։
63․ Անի համայնքում շինարարության (քանդման) թույլտվության համար օրենքով սահմանված տեղական տուրքը վճարվում է համայնքի բյուջե։
64․ Թույլտվության տեսակներն են՝
  ա) նոր կառուցվող օբյեկտների, շենքերի և շինությունների, շինարարական-մոնտաժային աշխատանքների կատարման թույլտվությունը,
  բ) գոյություն ունեցող օբյեկտների վերակառուցման, ուժեղացման, վերականգնման աշխատանքների կատարման թույլտվությունը,
  գ) գոյություն ունեցող օբյեկտների քանդման թույլտվություն։
65․ Կառուցապատողը շինարարության թույլտվություն ստանալու համար համայնքապետարան է ներկայացնում հետևյալ փաստաթղթերը՝
  ա) դիմում՝ (Հայաստանի Հանրապետության կառավարության 2015 թվականի մարտի 19-ի № 596-Ն որոշմամբ հաստատված ձևով)։
  բ) օբյեկտի շինարարության համար՝ սահմանված կարգով հաստատված նախագծային թաստաթղթերը, որտեղ նշվում են շինարարության տևողության ժամկետը, իսկ փուլերով մշակվող նախագծի դեպքում՝ միջանկյալ հաստատվող փուլի նախագծայի փաստաթղթերը։
66․ Դիմումում նշվում են՝ 
  ա) օբյեկտի նշանակությունը (բնույթը) և հասցեն,
  բ) օրենքով սահմանված դեպքերում՝ օբյեկտի նախագծային փաստաթղթերը մշակած և սահմանված կարգով փորձաքննություն անցկացրած տնտեսավորող սուբյեկտները՝ համապատասխան գործունեության իրականացման լիցենզիաների համարներով, իսկ Հայաստանի Հանրապետության օրենսդրությամբ սահմանված դեպքերում՝ նախագծային աշխատանքների կապալառուի երաշխավորագիրը։
67․ Շինարարության թույլտվության դիմում ներկայացնելիս կառուցապատողը կամ քանդման աշխատանքներ իրականացնողը պարտավոր է ներկայացնել շինարարական աղբը համապատասխան աղբավայր տեղափոխելու վերաբերյալ պայմանագիր։
68․ Կառուցապատողները պարտավոր են կառուցապատումն իրականացնել հաստատված ճարտարապետաշինարարական նախագծին, Հայաստանի Հանրապետության օրենսդրությանը և նորմատիվատեխնիկական փաստաթղթերի պահանջներին համապատասխան։
69․ Սեփականատերը կամ նրա կողմից սահմանված կարգով լիազորված անձը քանդման թույլտվություն ստանալու համար համայնքապետարան է ներկայացնում հետևյալ փաստաթղթերը․
  ա) դիմում՝ (Հայաստանի Հանրապետության կառավարության 2015 թվականի մարտի 19-ի № 596-Ն որոշմամբ հաստատված ձևով), 
  բ) անշարժ գույքի սեփականության իրավունքի գրանցման վկայականի պատճենը և սեփականատիրոջ կողմից սահմանված կարգով տրված լիազորագիրը (եթե դիմումը ներկայացնում է լիազորված անձը)։
70․ Դիմումում նշվում են՝ 
  ա) քանդվող օբյեկտի նշանակությունը (բնույթը) և հասցեն,
  բ) քանդման նպատակը, 
  գ) քանդվող օբյեկտի հիմնական ցուցանիշները։
71․ Թույլտվություն տվող իրավասու մարմինը կառուցապատողի (սեփականատիրոջ) ներկայացրած փաստաթղթերը քննարկում է և ընդունում որոշում թույլտվության կամ մերժման մասին՝ դիմում տալու օրվանից ոչ ավել, քան 5 օրվա ընթացքում։
72․ Շինարարության և քանդման թույլտվությունները ձևակերպվում են համաձայն Հայաստանի Հանրապետության կառավարության 2015 թվականի մարտի 19-ի № 596-Ն որոշմամբ հաստատված ձևերի։
73․ Շինարարության թույլտվության հետ միասին կառուցապատողին է տրվում շինարարության վարման մատյան, որը դրոշմանկնքում է թույլտվություն տվող իրավասու մարմինը։
74. Եթե նոր կառուցվող օբյեկտի շինարարության իրականացում հնարավոր չէ առանց գոյություն ունեցող օբյեկտի (օբյեկտների) քանդման, ապա սեփականատիրոջը տրված շինարարության թույլտվությունը՝ համապատասխան նշումով, հանդիսանում է նաև քանդման թույլտվություն։
75. Օբյեկտի փաստացի քանդումն ու նոր շինարարությունն իրականացվում են շինարարության թույլտվություն ստանալուց հետո՝ ճարտարապետահատակագծային առաջադրանքով սահմանված հերթականությամբ։
76․ Այն դեպքում, երբ տեղանքի ճարտարագիտական ուսումնասիրություններն առանց քանդման անհնարին են, ապա քանդման թույլտվությունը տրվում է ճարտարապետահատակագծային առաջադրանքի հետ միաժամանակ՝ մինչև շինարարության թույլտվություն ստանալը, քանդման թույլտվության համար օրենքով սահմանված տեղական տուրքը համայնքի բյուջե վճարելուց հետո։
77․ Եթե օբյեկտի քանդումը չի նախատեսում նոր օբյեկտի կառուցում, և (կամ) հաջորդ աշխատանքների իրականացման համար չի պահանջվում շինարարության թույլտվություն՝ ապա սեփականատիրոջը տրվում է քանդման թույլտվություն։
78. Նախագծային փաստաթղթերը չեն համաձայնեցվում, և շինարարության, այդ թվում՝ քանդման կամ ապամոնտաժման թույլտվությունը մերժվում է հետևյալ դեպքերում`
1) նախագծային փաստաթղթերը չեն համապատասխանում նախագծման թույլտվությամբ (առաջադրանքով) սահմանված պայմաններին (այդ թվում` տեխնիկական) և սահմանափակումներին կամ դրանց կազմին ու բովանդակությանը ներկայացվող պահանջներին.
2) Հայաստանի Հանրապետության կառավարության 2015 թվականի մարտի 19-ի № 596-Ն որոշմամբ հաստատված կարգով սահմանված փաստաթղթերը պարունակում են ոչ հավաստի կամ ոչ լիարժեք տեղեկություններ, կամ սույն կարգի 107-րդ կետով սահմանված ժամկետում ներկայացված փաստաթղթերի ցանկը չի համալրվել.
3) նախագծային փաստաթղթերի համաձայնեցման և շինարարության, այդ թվում՝ քանդման կամ ապամոնտաժման թույլտվության տրամադրման մասին դիմումը ներկայացվել է նախագծման թույլտվության (առաջադրանքի) գործողության ժամկետը լրանալուց հետո.
4) նախագծման թույլտվություն (առաջադրանք) չպահանջվող դեպքերում`
ա. նախագծային փաստաթղթերը չեն համապատասխանում հաստատված գոտևորման նախագծով սահմանված պահանջներին,
բ. թեև սույն կարգի 39-րդ կետին համապատասխան ներկայացված դիմումում նշվել է ինժեներական ենթակառուցվածքի նոր ծառայությունների մատուցման կամ ծառայությունների մատուցման փոփոխության անհրաժեշտության բացակայության մասին, սակայն դրանք անհրաժեշտ են.
5) սույն կարգի 116-րդ կետում նշված դեպքերում, եթե մերժվում է քանդման (ապամոնտաժման) թույլտվությունը կամ եթե չի ներկայացվել օրենքով (կամ սույն կարգի 98-րդ կետով) սահմանված տեղական տուրքի վճարման անդորրագիրը (անդորրագրերը).
6) նախագծային փաստաթղթերի կազմը և բովանդակությունը չեն համապատասխանում քաղաքաշինության բնագավառի պետական լիազորված մարմնի գերատեսչական ակտերով սահմանված պահանջներին.
7) դիմումով նոր շինարարության, այդ թվում՝ քանդման կամ ապամոնտաժման իրականացման համար հայցվող ժամկետը 1.5-ից ավելի անգամ գերազանցում է նախագծով նախատեսված՝ շինարարության, այդ թվում՝ քանդման կամ ապամոնտաժման տևողության նորմերով հաշվարկված ժամկետը:
79․ Համայնքի ղեկավարը տալիս է թույլտվություն կամ այն մերժում է (գրավոր իրազեկելով մերժման հիմքերի մասին) դիմումն ստանալու օրվանից՝
  ա) Հայաստանի Հանրապետության օրենսդրությամբ II և III ռիսկայնության աստիճանների (կատեգորիաների) դասակարգում ունեցող օբյեկտների համար՝ 5-օրյա ժամկետում․
  բ) Հայաստանի Հանրապետության օրենսդրությամբ IV և V ռիսկայնության աստիճանների (կատեգորիաների) դասկարգում ունեցող օբյեկտների համար՝ 10-օրյա ժամկետում․
80․ Կառուցապատողը շինարարական (քանդման, ապամոնտաժման) աշխատանքներն սկսելուց առնվազն 3 օր առաջ ծանուցում է  իրավասու մարմնին, որն իր հերթին՝ եռօրյա ժամկետում դրա մասին իրազեկում է Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնին` կցելով սույն կետում նշված ձևաթղթով կառուցապատողի ներկայացրած տեղեկանքի պատճենը:
81. Իրավասու մարմինը 3-օրյա ժամկետում շինարարության (քանդման կամ ապամոնտաժման) թույլտվության պատճենները ներկայացնում է Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմին և Հայաստանի Հանրապետության ֆինանսների նախարարության համապատասխան հարկային (տարածքային) տեսչություն: Իրավասու մարմինը տրամադրած թույլտվության մասին նույն ժամկետ
XIII․ ԱՆԻ ՀԱՄԱՅՆՔՈՒՄ ՇԻՆԱՐԱՐՈՒԹՅԱՆ ԱՎԱՐՏԻ ՓԱՍՏԱԳՐՄԱՆ ԿԱՐԳԸ
82․ Անի համայնքում շինարարության ավարտը փաստագրվում է Հայաստանի Հանրապետության կառավարության 2015 թվականի մարտի 19-ի № 596-Ն որոշմամբ սահմանված կարգով, նույն որոշմամբ հաստատված ձևի շինարարության շահագործման ակտի ձևակերպմամբ, նախագծով նախատեսված շինարարական և մոնտաժային աշխատանքների իրականացումից հետո։
83․ Ավարտված շինարարության շահագործումը փաստագրելու նպատակով կառուցապատողը դիմում է համայնքի ղեկավարին՝ շահագործման ակտի ձևակերպման համար։
84․ Դիմումին կցվում են՝ 
  ա) ընդունող հանձնաժողովի ակտը կամ երկկողմանի ակտը․
  բ) երկկողմանի ակտի դեպքում՝ տարածքային բաժնի, շահագրգիռ պետական մարմինների և շահագործող կազմակերպությունների դրական եզրակացությունները․
  գ) կատարողական փաստաթղթերի ցանկը․
  դ) ակտի ձևակերպման համար Տեղական տուրքերի և վճարների մասին Հայաստանի Հանրապետության օրենքով սահմանված կարգով վճարի մուծումը հավաստող անդորրագիրը։
85․ Համայնքի ղեկավարը ներկայացված փաստաթղթերի հիման վրա ձևակերպում է շահագործման ակտը՝ դիմումն ստանալու օրվանից՝ 
  ա) Հայաստանի Հանրապետության օրենսդրությամբ II և III ռիսկայնության աստիճանների (կատեգորիաների) դասկարգում ունեցող օբյեկտների համար՝ եռօրյա ժամկետում․
  բ) Հայաստանի Հանրապետության օրենսդրությամբ IV և V ռիսկայնության աստիճանների (կատեգորիաների) դասկարգում ունեցող օբյեկտների համար՝ 5-օրյա ժամկետում։
86․ Կառուցապատողի ցանկությամբ ավարտական ակտը կարող է ձևակերպվել առանց նախագծով նախատեսված այնպիսի աշխատանքների իրականացման, որոնց համար ըստ Հայաստանի Հանրապետության կառավարության 2015 թվականի մարտի 19-ի № 596-Ն որոշմամբ հաստատված կարգի չի պահանջվում շինարարության թույլտվություն։
87․ Ինքնակամ կառուցված կամ նախագծային նորմերի և կանոնների էական խախտումներով կառուցված շենքերի և շինությունների շինարարության ավարտը ենթակա չէ փաստագրման։
88.Դիմումի մերժման դեպքում իրավասու մարմինը սույն կարգի 86-րդ կետով սահմանված ժամկետներում գրավոր տեղեկացնում է դիմողին՝ նշելով մերժման պատճառները, ընդ որում, մերժումը կարող է պատճառաբանվել միմիայն սույն կարգի 85-րդ կետի պահանջներին չհամապատսխանելու հիմքով։
89․ Իրավասու մարմնի առաջադրած պահանջները բավարարվելու դեպքում շահագործման ակտը ձևակերպվում է կառուցապատողի կրկնակի դիմումը տալու օրվանից եռօրյա ժամկետում։
90․ Շահագործման ակտը կազմվում է 4 օրինակից, որոնցից մեկը մնում է համայնքապետարանում, մեկական օրինակ տրվում է կառուցապատողին, կապալառուին և Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի համապատասխան տարածքային մարմնին։

XIV․ՎԵՐԱՀՍԿՈՂՈՒԹՅՈՒՆԸ ՀՈՂԱՅԻՆ ՀԱՐԱԲԵՐՈՒԹՅՈՒՆՆԵՐՈՒՄ

91․  Համաձայն Հայաստանի Հանրապետության հողային օրենսգրքի 43-րդ հոդվածի համայնքի ղեկավարը վերահսկողություն է իրականացնում՝
  ա) հողօգտագործողների կողմից հողային օրենսդրության պահանջների կատարման նկատմամբ․
  բ) հողամասերն ըստ նպատակային և գործառնական նշանակությամբ օգտագործելու նկատմամբ․
  գ)  հողօգտագործման սահմանների և սահմանանիշերի պահպանման նկատմաբ․
  դ) հողերի պահպանմանն ուղղված միջոցառումների նկատմամբ․
  ե) հողերի խախտման հետ կապված աշխատանքներ կատարելիս հողի բերրի շերտի հանման, պահպանման և օգտագործման նկատմամբ։
92․ Համայնքի ղեկավարը կանխարգելում, կասեցնում է ապօրինի հողօգտագործումը համայնքի վարչական սահմաններում, օրնքով սահմանված դեպքերում ու կարգով հողային օրենսդրության պահանջները խախտողների նկատմամբ կիրառում է վարչական տույժեր, ինչպես նաև իրավասու մարմիններ է ներկայացնում հաղորդումներ՝ իրավախախտում թույլ տված անձանց՝ օրենքով սահմանված պատասխանատվության ենթարկելու վերաբերյալ։

XV․ՔԱՂԱՔԱՇԻՆԱԿԱՆ ԳՈՐԾՈՒՆԵՈՒԹՅԱՆ ՆԿԱՏՄԱՄԲ ՀՍԿՈՂՈՒԹՅՈՒՆԸ
93․ Տեղական ինքնակառավարման մասին Հայաստանի Հանրապետության օրենքի 42-րդ հոդվածի համաձայն՝ համայնքի ղեկավարը վերահսկում է համայնքի վարչական տարածքում կառուցապատողներին տրված ճարտարապետահատակագծային առաջադրանքների, բնակավայրերի քաղաքաշինական կանոնադրության պահանջների կատարումը, հողերի և ամրակայված գույքի քաղաքաշինական նպատակային օգտագործումը, ինչպես նաև կանխարգելում, կասեցնում է ինքնակամ շինարարության դեպքերը և օրենքով սահմանված կարգով ապահովում է դրանց հետևանքների վերացումը՝ կիրառելով վարչական պատասխանատվության միջոցներ։
94․ Վարչական իրավախախտումների վերաբերյալ Հայաստանի Հանրապետության օրենսգրքի 2191 հոդվածի համաձայն համայնքի ղեկավարը քննում է շենքեր և շինություններ ինքնակամ կառուցելու վերաբերյալ, շենքերը և շինությունները օրենսդրությամբ սահմանված պահանջների խախտմամբ ոչ նպատակային օգտագործելու վերաբերյալ, ինչպես նաև համապատասխան քաղաքաշինական գործունեության համար սահմանված քաղաքաշինական նորմերով նախատեսված ժամկետներում կառուցապատումը չավարտելու վերաբերյալ գործերը։

XVI․ՊԵՏԱԿԱՆ ՔԱՂԱՔԱՇԻՆԱԿԱՆ ԿԱԴԱՍՏՐԸ ԵՎ ՔԱՂԱՔԱՇԻՆԱԿԱՆ ԳՈՐԾՈՒՆԵՈՒԹՅԱՆ ՄՈՆԻԹՈՐԻՆԳԸ
95. Քաղաքաշինական գործունեության մոնիթորինգը քաղաքաշինական գործունեության օբյեկտների փոփոխությունների և վիճակի վերաբերյալ դիտարկումների համակարգ է, որը կատարվում է միջավայրի կենսագործունեության վիճակի ուսումնասիրությունների միջոցով: Մոնիթորինգային դիտարկումների արդյունքում ստացված տեղեկատվությունը ներառվում է պետական քաղաքաշինական կադաստրում:
96․ Քաղաքաշինության մասին Հայաստանի Հանրապետության օրենքի 20-րդ հոդվածով, Հայաստանի Հանրապետության կառավարության 1999 թվականի դեկտեմբերի 31-ի Պետական քաղաքաշինական կադաստրրի վարման և քաղաքաշինական գործունեության մոնիթորինգի անցկացման կարգը հաստատելու մասին թիվ 802 որոշմամբ սահմանված կարգով և նորմատիվատեխնիկական փաստաթղթերի պահանջների պահպանմամբ պետական քաղաքաշինական կադաստրի վարումը և քաղաքաշինական գործունեության մոնիթորինգը Անի համայնքում կատարում է համայնքի ղեկավարը։

XVII. ԱՐՏԱՔԻՆ ՊԱՏԵՐԻ ՇԻՆԱՐԱՐԱԿԱՆ ՆՅՈՒԹԵՐ ԵՎ ԳՈՒՆԱՅԻՆ ՆԵՐԿԱՊՆԱԿ
97. Համաձայն Քաղաքաշինության մասին ՀՀ օրենքի՝ տեղական ինքնակառավարման մարմինները պետք է ընդունեն համայնքի քաղաքաշինական կանոնադրությունը, սահմանելով տվյալ համայնքում քաղաքաշինական միջավայրի գեղագիտական հատկանիշների պահպանությանն ու կատարելագործմանը` ճարտարապետական և լանդշաֆտային ձևավորմանը, սարքավորումների և այլ տարրերի տեղադրմանը կամ ձևափոխմանը, հարդարման նյութերի, երանգավորման և արտաքին լուսավորության պայմաններին ներկայացվող պահանջները ու չափորոշիչները: 
98. ՀՀ ԿԱ քաղաքաշինության պետական կոմիտեի կողմից մշակվել է Հայաստանի Հանրապետության բնակավայրերում նոր կառուցվող (վերակառուցվող, վերանորոգվող) շենքերի և շինությունների  տանիքների ու արտաքին այլ տարրերի նկատմամբ միասնական պահանջներ սահմանելու  ուղեցույց: 
99. Հայաստանի Հանրապետության տարածքում որպես շինարարական նյութ արտաքին պատերի շարվածքների, երեսապատման, դեկորատիվ և այլ տարրերի համար հիմնականում կիրառվում են Հայաստանի տարածքում արդյունահանվող քարի տարբեր տեսակները (տուֆ, ֆելզիտային տուֆ, անդեզիտ, տրավերտին, մարմար, բազալտ, գրանիտ և այլն): Դրանով են պայմանավորված շենքերի ճակատների գունային լուծումները, քանի որ բնական քարի շարվածքը, ինչպես և բնական քարով երեսապատումը լրացուցիչ մշակումներ (սվաղ, ներկում) չեն պահանջում: Միաժամանակ շենքի ճակատների գույնը որոշիչ դեր պետք է ունենա տանիքի նյութը և գույնը որոշելու համար, ընդ որում, դեպքերի մեծամասնությունում, տանիքի գույնը գերադասելի է ընտրել պատից մուգ երանգների միջև: Բացառություն կարելի է համարել բնական կղմինդրե տանիքը, որը համահունչ է դիտվում և մուգ և բաց պատերի հետ: 
100. Ճակատների, պատուհանների շրջանակների, դռների, պատշգամբների և  տանիքների գունային լուծումները պետք է ներդաշնակ լինեն մեկը մյուսին և շրջակա միջավայրի բնական գունակազմությանը: Շենքերի հիմնական տարրերը գերադասելի է լուծել մեղմ գույներով` օգտագործելով օխրայի, վարդագույնի, կարմրաշագանակագույնի, մոխրագույնի և դարչնագույնի բոլոր երանգները: Որոշ դեպքերում` կոնտրաստային շեշտեր ստեղծելու նպատակով հնարավոր է նաև արհեստական վառ գույների կիրառումը` ժամանակավոր կառույցների, բարեկարգման առանձին տարրերի՝ նստարանների, աղբամանների, գովազդային վահանակների և այլ տարրերի համար:
	ԱՐՏԱՔԻՆ ՊԱՏԵՐԻ ՇԻՆԱՐԱՐԱԿԱՆ ՆՅՈՒԹԵՐ ԵՎ ԳՈՒՆԱՅԻՆ ՆԵՐԿԱՊՆԱԿ

	Շինանյութ
	
	Արթիկի տուֆ
	Անիի տուֆ 
	Երևանի, Գյումրիի տուֆ
	Գեղաքարի տուֆ
	Մեծավանի տուֆ
	Ձորագետի տուֆ
	

	Գունային ներկապնակ
	
	վարդագույն
	դեղին
	սև, կարմիր
	բաց վարդագույն, մարմնագույն
	մուգ վարդագույն, կարմրավուն, մարմնագույն, դեղնավուն
	աղյուսագույն, կարմրավուն
	

	
	RGB
	229-184-183
	244-176-131
	74-68-42
	242-219-218
	221-131-131
	241-153-93
	

	
	RGB
	217-149-148
	239-151-91
	64-58-62
	237-205-203
	208-84-84
	186-73-28
	

	
	RGB
	
	200-148-0
	196-89-17
	251-228-213
	247-202-172
	163-64-25
	

	
	
	
	
	182-66-2
	
	238-176-0
	
	

	
	
	Բազալտ
	Ֆելզիտ
	Տրավերտին
	Մարմար
	Գրանիտ
	Բետոն
	

	
	RGB
	191-191-191
	225-251-247
	255-246-225
	235-245-255
	213-220-228
	201-201-201
	

	
	RGB
	174-170-170
	255-242-204
	202-140-16
	245-255-235
	172-185-202
	123-123-123
	

	
	RGB
	118-113-113
	
	
	
	50-62-79
	82-82-82
	

	
	
	
	
	
	
	173-61-80
	
	

	
	
	
	
	
	
	53-97-95
	
	

	
                      ՏԱՆԻՔՆԵՐԻ ՇԻՆԱՐԱՐԱԿԱՆ ՆՅՈՒԹԵՐ ԵՎ ԳՈՒՆԱՅԻՆ ՆԵՐԿԱՊՆԱԿ

	
	Բնական և արհեստական կղմինդր , մետաղե թիթեղ, պրոֆիլ, պրոֆնաստիլ , այլ


	Գունային ներկապնակ
	
	
	
	
	
	
	
	

	Անի
	RGB
RAL

	
	
	148-54-52
3001
	
	53-69-57
6006
	
	50-62-79
5011



	Մարալիկ

	RGB
RAL

	196-89-17
2004
	211-93-81
2012

	
	
	
	
	50-62-79
5011



Անի համայնքում պարտադիր համարել քաղաքաշինական միջավայրի գեղագիտական հատկանիշների պահպանությունն ու կատարելագործումը` ճարտարապետական և լանդշաֆտային ձևավորումը, հարդարման նյութերի, երանգավորման և արտաքին լուսավորության պայմաններին ներկայացվող պահանջներն ու չափորոշիչները: 
Նոր կառուցվող, վերակառուցվող և վերանորոգվող շենքերի և շինությունների տանիքների և արտաքին այլ տարրերի նկատմամբ սահմանել միասնական պահանջներ՝ ճակատների, պատուհանների շրջանակների, դռների, պատշգամբների և տանիքների գունային լուծումները իրականացնել շրջակա միջավայրին ներդաշնակ:
Հայաստանի Հանրապետության կառավարության 2015 թվականի մարտի 19-ի № 596-Ն որոշմամբ հաստատված կարգի համաձայն համայնքում բնակելի հասարկական և արտադրական շենքերի կառուցման և վերակառուցման համար ճարտարապետահատակագծային առաջադրանք տրամադրելիս հաշվի առնել շրջակա տարածքի բարեկարգումը և կանաչապատումը:

